
Nafarroako Ospitaleko Neurokirurgia Zerbitzuak II. Alejandro San Martín Doktorearen saria eskuratu du.
16.000 paziente baino gehiagok interbentzio kirurgikoa izan dute Zerbitzu hori sortu zenetik, 1968an hain zuzen ere
Asteartea, 2009ko azaroaren 10a. Osasun kontseilariak, María Kutz Peironcely andreak, gaur eguerdian II. Alejandro San Martín Doktorea saria eman dio Nafarroako Ospitaleko Neurokirurgia Zerbitzuari, era horretan, bere ibilbidea zein abangoardiako medikuntzan jarduteko bokazioa ezagututa. Saria, Zerbitzuko nagusia den Eduardo Portillo jaunak hartu duena, bigarren aldiz eman da mediku eta zirujau nafarraren heriotzaren 101. urtemugan; sari hori urtero ematen da eta medikuntzako profesionalen lana baloratzeko da.

Ekitaldiari, Nafarroako Jauregiko Tronu-Aretoan izandakoari, Nafarroako Gobernuko Osasuneko zuzendari nagusiak eman dio hasiera. Honek, San Martín doktorearen figura glosatu du eta bertan ziren saritutako Zerbitzuko kideak zoriondu ditu. Ondoren, Ana Salazarrek hartu du hitza, saritutako taldeak artatutako pazienteak, eta ospitaleko egonaldian izandako arretak eskertu ditu.

Saria jaso ondoren, Eduardo Portillo doktoreak aitorpen hori eskertu du, eta azkenik Kutz kontseilariak San Martín doktorearen giza-bertuteak eta profesionalak parekatu ditu, Nafarroako Ospitaleko Neurokirurgia Zerbitzuaren taldearen oinarri direnak.

Zerbitzuaren historia
Nafarroako Ospitaleko Neurokirurgia Zerbitzua Francisco Aguilera Novo Zerbitzuko nagusi izendatu zutenean sortu zen, 1968ko urtarrilean; hasiera batean Edmundo Rodríguez Blanco, José Luis Yllanes eta Luis Miguel Carreira doktoreen laguntza izan zuena. Abian jarri zenetik Neuro-erradiologia eta Zainketa Intentsiboetako teknikak garatu zituen, aurreratutako ebakuntza-teknikekin batera; halaber, tumoreen eta zerebroko malformazio baskularren kirurgia; bitartean, araututako kraniektomia ohiko ebakuntza bihurtu zen 1968an. Zerbitzuak ospitalearen muga naturalak gainditu eta beste zentro eta mugako lurraldeetan proiektatu zen.
Sortu zenetik, zerbitzu horretan 16.600 paziente operatu dituzte, eta gaur egun urteko interbentzio kirurgikoen kopurua 500etik gorakoa da. Ehunekoetan, Neurokirurgia Zerbitzuan operatzen diren patologia gehienak garuneko tumoreak dira (guztien %20); bizkarrezurreko patologiak (%30); traumatismoak (%20); garuneko patologia baskularrak (%10); pediatria-neurokirurgia (%10); bestelako patologiak, besteak beste, minaren tratamendu kirurgikoa eta hidrozefaliaren tratamendua (%10). Azken urteetan tumore eta baskula patologiak handitu egin dira, eta traumatismoak asko jaitsi dira.
Eboluzio teknologiko oso ona

Neurokirurgiaren eboluzioa, medikuntzako eta teknologia-aurrerapenekin eta mediku-taldeen egokitzapenari oso lotuta, oso ona izan da azken hamarkadetan eta bere ezaugarri nagusia interbentzioetako agresibitatea jaistea izan da, gutxieneko kirurgia inbasiboa eta mikrokirurgiaren erabilerari esker patologia batzuetan; halaber, ebakuntzaren denbora eta birgaitzeko ospitaleko egonaldiaren murrizketa. Operazio-gelak, gainera, teknologia handiko ekipamenduez hornituta daude.
Berriki, Ospitalea neurofisiología intra-operatorioarekin hasi da eta hilabete honetan erradio-kirurgiarekin hasiko da, bi teknika, interbentzio kirurgikoen denbora laburtzeaz gain ZIU eta ospitaleratze-egonaldiak murrizten dituztenak.

Nolanahi ere, denborak interbenitzen den patologiaren araberakoak dira. Rizolisirako batez bestekoa (nerbioaren ezerezean uztea neuralgia kasuetan) trigeminala edo lunbarra, patologia ohikoenetarikoa, 30 minutukoa da; diskoko ernia lunbarrerako 45-60 minutu; zerbikaletako diskoko herniarako 75-90 minutu; urgentziako kraniotomiarako 2 ordu (hemorragia edo traumatismoa denean); tumore ez konplexua erauzteko operazioetarako 3 eta 4 ordu bitartean; bitartean, tumore konplexuak erauzteko 5 ordutik gora.
ZUIko ebakuntza-osteko egonaldiak programatutako interbentzioetarako, 24 ordukoa da kasuen %95ean, nahiz eta patologia batzuk, rizolisia esaterako, ospitaleratze gabe operatzen diren. Ospitaleratze-plantako batez besteko egonaldia, operatutako patologiaren araberakoa da: 3 edo 4 egun gerriko eta diskoko herniarako eta zerbikaleko herniarako ohiko kirurgiarekin, eta mikro-kirurgiaz operatzen denean, 2 egun. Programatutako patologia baskularrak 2 edo 3 egun aholkatzen ditu, eta patologia intrakraneala denean, 7 egun.

Giza faktorea
Eduardo Portillo doktoreak, zerbitzuko nagusiak, Neurokirurgiako Zerbitzuaren aktibo nagusia mediku eta erizain taldea dela azpimarratu du, bertan tartekatzen baitira, erabateko oreka lortuta, urte askotako esperientzia dutenak eta bere espezialitatean prestakuntza zabala duten gazteak. Horiek guztiek asistentzia eta akademia kurrikulu zabala dute, eta euren eremuetan etengabeko eguneratzean dihardute.
Eduardo Portillo 1975ean sartu zen Zerbitzuan, mediku laguntzaile izendatu zuten 1979an eta Neurokirurgiako Zerbitzuko nagusia da 2000. urtetik. Bere prestakuntza neurozirujau lanerako ondokoetan egin du: Paris, Birmingham, Berlin eta Montreal, Nafarroako Gobernuaren bekarekin. Nafarroako Unibertsitateko Medikuntza Fakultateko irakasle klinikoa da eta laguntzailea UPNAn gradu-ondoko programetan. Azken hilabeteetan, Portoalegren izan da Alencastro irakaslearekin, neuroendoskopiaren maisua, eta Espainiako Neurokirurgiako Etika Elkartearen Batzordekide izendatu dute.

Taldekideak ondokoak dira:
- Alberto Gallo Ruiz, 35 urteko esperientzia. Nafarroako Unibertsitateko irakasle klinikoa.

- Javier Azcona Gonzaga, 30 urteko esperientzia. Nafarroako Unibertsitateko irakasle klinikoa.

- Alfonso Vázquez Miguel, mediku egoiliar prestatua Nafarroako Ospitalean, mediku laguntzaile, 15 urteko esperientziarekin. Nafarroako Unibertsitateko irakasle klinikoa. Europako Neurokirurgiako Elkartearen titulua du, espezialitatean bost urte eman eta azterketa bat gainditu ondoren ematen dena. Mediku egoiliarren tutorea da. Danimarkatik etorri berri da.

- Idoia Zazpe Cenoz, egoiliar prestatuta Nafarroako Unibertsitatean eta adjuntu horretan. Nafarroako Unibertsitateko irakasle klinikoa. 2004. urtean irakurri zuen doktoretza-tesia. Nazio mailako neurokirurgiako batzorde batzuetako kidea da eta neurokirurgiako liburu batzuetan autore lanetan jardun du elkarlanean. Alfonso Vázquez kideak bezala, Europako Neurokirurgiako Elkartearen titulua du. Prestakuntzako egonaldia egin du Parisen, Nafarroako Gobernuaren bekarekin.
- Juan Carlos García Romero, 4. urteko barruko mediku egoiliarra Nafarroako Ospitalean; praktiketako irakasle laguntzaile aritzen da Nafarroako Unibertsitatean. Ikerkuntzako nahikotasuna gaindituta dauka. 
- Eva López Rodríguez, 3. urteko barruko mediku egoiliarra Nafarroako Ospitalean eta praktiketako irakasle laguntzailea Nafarroako Unibertsitatean. Ikerkuntzako nahikotasuna gaindituta dauka. Hiru hilabetez neuropediatria-prestakuntza osatuko du Madrilen.

- Janire Carballares Pérez, Zerbitzuan sartutako azken doktorea.

- Celia Arregui Martinicorena, erizaintza-unitateko oposizio bidezko nagusia, 25 urteko esperientziaduna Neurokirurgia Zerbitzuan. Irakasle lanetan jardun du UPNAko Erizaintza-Eskolan eta, bestelako ezagupen profesionalen artean, Zerbitzuko beste erizainekin batera, Neurokirurgiako Erizaintzako lanik onenaren saria lortu zuen espezialitate honetako Erizaintzako Kongresu Nazionalean, Tenerifen 2001. urtean.

- Carmen Esparza Senosiáin, 25 urteko esperientziarekin Neurokirurgiako kirurgia-eremuko arduradun. UPNAn irakasle jarduten du, Erizaintza Kirurgikoko Aditu ikastaroak emanda.
- Maite de León da Zerbitzu honetan sartu den azkena, kontsulten eremuko arduradun.
 

(
( Nota: en la sección de "Noticias" de www.navarra.es se ofrece una fotografía relacionada con esta nota de prensa.

